
ADMINISTRACION LOCAL

MUNICIPAL
VALDOVINO

Aprobacion definitiva da Ordenanza reguladora do Rexistro Municipal de Asociacions
ANUNCIO

Aprobacion definitiva de ordenanza municipal reguladora do Rexistro Municipal de Asociacions do Concello de
Valdovino

O Concello-Pleno de Valdovifio, en sesion que celebrou o dia 20 de novembro de 2015, adoptou acordo de aprobacion
inicial da Ordenanza municipal reguladora do Rexistro municipal de asociaciéns, publicandose o correspondente anuncio e
abrindose un periodo de presentacion de reclamaciéns ou suxestiéns durante o prazo de trinta dias habiles a contar dende
0 seguinte ao da publicacion no Boletin Oficial da Provincia nimero 243 do dia 21 de decembro de 2015 e no taboleiro de
anuncios do Concello. Por non terse presentado en prazo ningunha reclamacion, o acordo entendese definitivamente apro-
bado sen necesidade de novo acordo, polo que se procede a publicacion do seu texto integro para a sua entrada en vigor.

TEXTO ORDENANZA
ORDENANZA REGULADORA DO REXISTRO MUNICIPAL DE ASOCIACIONS

Exposicion de motivos

O dereito a asociarse aparece determinado na Lei Organica 1/2002, de 22 de marzo, reguladora do dereito de asocia-
cion, que desenvolve o dereito fundamental de asociacion reconecido no artigo 22 da Constitucion.

No ambito local é o artigo 236 do Regulamento de organizacion, funcionamento e réxime xuridico das entidades locais
(ROF), aprobado polo Real decreto 2568/1986, do 28 de novembro, o0 que prevé a existencia dun Rexistro Municipal de Aso-
ciaciéns Vecinais. Os dereitos reconecidos as asociacions para a defensa dos intereses xerais ou sectoriais da vecifanza
nos artigos 232, 233, 234 e 235 deste regulamento s6 poderan ser exercitados por aquelas que se atopan inscritas no
Rexistro Municipal de Asociacions Vecinais.

Polo tanto, o rexistro ten por obxecto permitirlle ao Concello cofecer o nimero de entidades non lucrativas existentes
no termo municipal, 0s seus fins e a suUa representatividade, para os efectos de posibilitar unha correcta politica municipal
de fomento do asociacionismo vecinal, por tanto, € independente do Rexistro Xeral de Asociaciéns, no que asemade, deben
figurar inscritas todas elas.

O Rexistro Municipal de Asociaciéns Vecinais é independente do Rexistro Xeral de Asociacions e do Autonémico, que
suponen un reconecemento legal da asociacion, mentres que o rexistro municipal serve para poder exercitar as posibilida-
des de participacion e obtencion de beneficios expresados nos artigos 232 a 235 do ROF.

Se contan con estatutos, nimero do Rexistro Xeral de Asociacions ou do Rexistro de Asociacions da Xunta de Galicia,
e demais elementos basicos, as asociacions seran legais, independentemente da sua inscricion no Rexistro Municipal,
que, insistimos, ten caracter voluntario, e incluso deben cumprir a condicién de tratarse de asociacién para a defensa
dos intereses xerais ou sectoriais da vecinanza, polo que poden existir asociacions que ainda desexando inscribirse no
Rexistro Municipal non cumpran este (ou outros) requisito(s); agora ben, s6 0s inscritos gozaran no seu caso dos dereitos
reconecidos.

Mais unha cousa € a voluntariedade da inscricion e outra € a voluntariedade da creacion do rexistro. Para que as aso-
ciacions poidan inscribirse debe existir este rexistro, porque ao ser un dereito dos particulares a inscricion, € unha obriga
das administracions a creacion deste, mais non existe unha formalidade legal para a creacion do rexistro, que se levara na
Secretaria Xeral da Corporacion, e dado que non é unha competencia do Pleno das enumeradas no artigo 22 da Lei 7/1985,
de 2 de abril, reguladora das Bases de Réxime Local (LRBRL.), podera realizarse por decreto da Alcaldia baseandose no
artigo 21 da mesma norma, atribuindose como unha competencia residual mais.

Obxecto e caracteristicas
Artigo 1.

O Rexistro Municipal de Asociacions ten por obxecto permitirlle ao Concello de Valdovino cofecer o nimero de enti-
dades existentes no municipio, os seus fins, representatividade e incidencia, para os efectos de posibilitar unha politica
municipal axeitada que contribla a fornecer o tecido asociativo local.

Artigo 2.

O Rexistro Municipal de Asociaciéns € independente do Rexistro Xeral de Asociacions e do Rexistro de Asociacions
da Xunta de Galicia, polo que a inscricion das entidades ou organizacions en calquera destes Ultimos non presupora a
inscricion no primeiro.

Artigo 3.
O Rexistro levarase na Secretaria Xeral.
Artigo 4.

Os datos contidos no Rexistro Municipal de Asociacions seran publicos, exceptuando aqueles que estean especialmen-
te protexidos pola Lei de proteccion de datos (LO 15/1999 de 13 de decembro).

Inscricion no Rexistro

Artigo 5.

Poderan obter a inscricion no Rexistro Municipal de Asociaciéns todas aquelas que tefian o seu domicilio social no
termo municipal de Valdovino e cuxo obxecto sexa a defensa, o fomento ou a mellora dos intereses xerais ou sectoriais da
vecinanza do municipio, e en particular, as asociacions de vecinos/as, as de nais e pais de alumnos, os clubs deportivos,

as entidades culturais, xuvenis, recreativas, sindicais, empresariais, profesionais e calquera outra semellante, que exerzan
as suas actividades dentro do ambito territorial de Valdovino.

Artigo 6.

As asociacions interesadas na inscricion deberan presentar a solicitude e achegar mediante orixinal ou fotocopia
compulsada a seguinte documentacion.

1) Acta fundacional.
2) Estatutos, adaptados a Lei Organica 1/2002, de 22 de marzo, reguladora do dereito de asociacion.

3) Resolucién/s de inscricién preceptiva/s no/s rexistro/s doutras administracions publicas que corresponda/n
legalmente.

4) CIF.

5) Certificacion do/a secretario/a da entidade indicando nome, apelidos, NIF, domicilio e teléfono das persoas que
ocupan os cargos directivos no momento da inscricion no Rexistro Municipal de Asociacions, asi como o domicilio social da
entidade e o nimero de socios/as.

6) Orzamento do ano en curso.
7) Programa de actividades do ano en curso.

As entidades deportivas deberan presentar copia compulsada dos seus estatutos adaptados ao establecido na Lei
3/2012, do 2 de abril, de deporte de Galicia.

Artigo 7.

A unidade administrativa encargada da colaboracién na xestién do rexistro realizard as comprobaciéns oportunas para
a inscricion da asociacion. No prazo de quince (15) dias, que contaran desde a solicitude de rexistro, deberalle comunicar a
asociacion interesada o seu nimero de inscricién. O transcurso do prazo podera interromperse en caso de que fose necesa-
rio requirirlle @ asociacion para que presente a documentacion non incluida inicialmente. Se transcorrido o prazo concedido
a asociacion non achega os datos requiridos, entenderase que renuncia da sua pretension de inscribirse. No caso de que
a asociacion solicitante non obtivese resposta & solicitude de inscricion no prazo sinalado de quince (15) dias, a inscricion
entenderase efectuada, sempre que a asociacion tivese achegado a documentacion preceptiva.

Artigo 8.
A partir da data de comunicacion do ndmero de inscricién, considerarase que a asociacion esta dada de alta a todos
os datos referentes as asociacions que tenan que figurar nos arquivos desta administracion.

Dereitos
Artigo 9.

1. Os dereitos reconecidos nesta ordenanza as asociaciéns para a defensa dos intereses xerais ou sectoriais da veci-
nanza sé seran exercitables por aquelas que se atopen inscritas no Rexistro Municipal de Asociaciéns Vecinais.

2. As asociacions inscritas, logo da peticion por escrito presentada no Rexistro Xeral coa antelacion que sexa estableci-
da polos servizos correspondentes, poderan acceder ao uso de medios publicos municipais, especialmente locais sociais e
medios de comunicacién, coa limitacién que impona a coincidencia do uso por parte de varias delas ou polo propio Concello,
e seran responsables do trato dado as instalacions, todo elo de acordo co establecido no presente reugulamento.

As autorizacions concederanse atendendo as actividades programadas, a disponibilidade de espazos, persoal e hora-
rios, segundo os criterios que sexan fixados polas unidades responsables da xestién dos medios solicitados. Asemade,
as asociacions inscritas poderan acceder as accions formativas que impulse o Concello de Valdovifio en fomento do
asociacionismo.

Artigo 10.

Logo da solicitude escrita dirixida ao Concello, as asociaciéns inscritas poderan recibir no seu domicilio social as
convocatorias dos drganos colexiados municipais cuxas sesions sexan publicas, cando na orde do dia figuren cuestions
relacionadas co obxecto social destas.

Artigo 11.

As asociacidons inscritas, mediante solicitude escrita dirixida ao Concello, poderan recibir os acordos e resoluciéons
adoptados polos 6rganos municipais cando o seu contido afecte a temas relacionados co obxecto social da entidade.

Artigo 12.

O Concello, logo de peticion expresa das asociacions inscritas interesadas, remitiralles as publicaciéns que, editadas
polo Concello, resulten de interese para aquelas, atendendo ao seu obxecto social.

Artigo 13.

Na medida que o permitan os recursos municipais e logo do procedemento establecido nas bases de execucion do
orzamento, o Concello podera subvencionar economicamente as asociacions, tanto no que se refire aos seus gastos xerais
coma as actividades que realicen.

Artigo 14.

As asociacions xerais ou sectoriais poderan canalizar a participacién da cidadania nos Consellos Sectoriais, nos 6r-
ganos colexiados de xestion desconcentrada e nos 6rganos colexiados de xestion descentralizada de servizos municipais
cando tal participacidon estea prevista nas regulamentacions ou acordos municipais polos que se rexan €, no seu caso, na
medida que o permita a lexislacion aplicable, e levarase a cabo nos termos e co alcance previstos nestes.

En todo caso, teranse en conta, para os efectos de determinar o grao de participacion de cada unha delas, tanto a es-
pecializacion sectorial do seu obxectivo social coma a sua representatividade. En principio, a participaciéon das asociaciéns
s6 se admitird en relacion con drganos deliberantes ou consultivos, agads nos casos nos que a Lei autorice a integracion
dos seus representantes en 6rganos decisorios.

Artigo 15.

Os distintos departamentos municipais artellaran as relaciéns de colaboraciéon necesarias co fin de facilitar a trami-
tacion dos asuntos promovidos polas asociacions debidamente inscritas, sendo a unidade administrativa responsable da
xestién do Rexistro Municipal de Asociaciéns a encargada de subministrar a outras unidades municipais os datos referentes
as asociacions que haxan de obrar nos arquivos desta administracion.

Artigo 16.

As asociacidns inscritas no Rexistro Municipal de Asociaciéns poderan ser declaradas polo Pleno do Concello de Val-
dovino como entidades de interese publico local, de acordo con criterios de representatividade, garantia de funcionamento
democratico e actividades realizadas e complementariedade destas coas actividades municipais. Do mesmo xeito, por
acordo motivado poderan perder a citada cualificaciéon de utilidade publica municipal.

Poderan ser declaradas entidades de interese publico local aquelas asociaciéns de vecifios, culturais, deportivas,
recreativas ou outras que desenvolvan principalmente a sta actividade no municipio. Deberan caracterizarse pola defensa
dos vecinos e vecinas de Valdovino. Asi mesmo, tenderan a promover os intereses xerais de Valdovino: de caracter civico,
educativo, cultural, deportivo, cientifico, sanitario, de promocién dos valores constitucionais e dos dereitos humanos, de

asistencia social, de promocién da muller e fomento da igualdade, defensa do medio ambiente, de promocion econdémica e
fomento da economia do municipio.

As Asociaciéns declaradas de interese publico municipal teran dereito preferente, na medida das posibilidades, a utili-
zacion de locais e instalacions municipais e a percepcion de subvencions, tanto para gastos ordinarios de funcionamento
como para o desenrolo e promocion de actividades concretas.

Obrigas
Artigo 17.

As asociacions estan obrigadas a notificarlle ao Rexistro Municipal de Asociacions todas as modificacions dos datos
de inscricion dentro do mes seguinte & data en que se produzan.

Artigo 18.

Anualmente, durante o mes de xaneiro, as asociaciéns comunicaran, mediante unha breve memoria, o programa anual
de actividades e o orzamento previsto para o ano en curso. Comunicaran, asi mesmo, cantos datos de rexistro actualizados
lles sexan solicitados.

Artigo 19.

As asociacions responderan do uso realizado das instalacions municipais e dos danos que nestas puidesen causar
pola sua utilizacion.

Artigo 20.

O incumprimento destas obrigas podera dar lugar, logo de tramitacion do oportuno expediente, & baixa da asociacion
no Rexistro coa conseguinte perda dos dereitos enumerados na presente ordenanza.

Disposicions finais
Primeira.—Para o non previsto por esta ordenanza, o Rexistro Municipal de Asociaciéns, e as relacions das inscritas

nel co Concello de Valdovino, rexeranse polo Regulamento de organizacién, funcionamento e réxime xuridico das entidades
locais.

Segunda.—A presente ordenanza entrara en vigor, logo da sua publicacién integra no Boletin Oficial da Provincia da

Coruna, despois de transcorrer o prazo previsto no artigo 70 en relacién co 65.2 da Lei 7/1985, do 2 de abril, reguladora
das bases de réxime local.

Valdovino, 01 de febreiro de 2016.
O alcalde
Asdo.: Alberto Gonzéalez Fernandez

